
						উইকিসংকলন থেকে

					

					


					
					
					এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
১৮
গল্পের বই।



 এদিকে রাজার বাড়ীতে কি হ’ল শোন। এতদিনে মেয়েটি বেশ বড় হয়েছে। সে দেখ্তে যেমন সুন্দর, তেম্নি লক্ষ্মী মেয়ে। তাকে যে দেখে সেই খুব ভালবাসে।

 একদিন হয়েছে কি, রাজার বাড়ীর অনেক কাপড় রোদে শুকাতে দেওয়া হয়েছে। সেই সব কাপড়ের সঙ্গে ছোট্ট ছোট্ট বারোটি জামাও শুকাচ্ছে। রাজার মেয়ে সেই বারোটি ছোট্ট ছোট্ট জামা দেখতে পেয়ে তার মার কাছে গিয়ে জিজ্ঞাসা কর্ল, “মা, ছোট্ট ছোট্ট জামাগুলি কার? বাবার ত এতটুকু জামা নয়?”

 তার মা কাঁদতে কাঁদতে বললেন, “ও জামা তোমার দাদাদের।” মেয়েটি বল্ল, “আমার দাদাদের! কই মা, তাদের ত আমি কখনো দেখিনি? তারা কোথায়?”

 রাণী বল্লেন “তোমার বারজন বড় ভাই ছিল। তাদের তোমার বাবা বনে তাড়িয়ে দিয়েছেন। তারা কোথায় আছে জানি না, বেঁচে আছে কিনা তাও জানি না।”

 একথা শুনে সেই মেয়েটি বল্ল, “মা তুমি কেঁদোনা। আমি আমার দাদাদের খুঁজে নিয়ে আস্ব।”

 তার পরদিন সকালে উঠেই সে বাড়ীথেকে বেরিয়ে তার ভাইদের খুঁজতে সেই বনের ভিতরে চলে গেল। ভাইদের সে কখনো চক্ষে দেখেনি কোথায় তাদের খুঁজতে হবে তাও জানে না; আর বনের ভিতরে পথঘাট ও কিছু নাই। সে অনেকক্ষণ ধরে এলো মেলো এদিক সেদিক খুঁজল। খুঁজে খুঁজে তার এমনি

		 এই পাতা শেষ সম্পাদিত হয়েছে ০৭:০৩টার সময়, ৫ সেপ্টেম্বর ২০২১ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

